
Inatsisartut suleriaasianni § 37 naapertorlugu apeqquteqaat imaattoq Naalakkersuisunut 

ingerlateqqippara: 

 

Naalakkersuisunut apeqqutit: 

 

1. Atuakkat ilinniutit tamanut internet-si atorlungu aaneqarsinnaasunngorlungit 

saqqummersinneqarsinnaaneri naalakkersuisut qanoq isumaqarfingivaat? 

 

2. Taamaaliortoqassappat nunatta karsia qanoq aningaasartuuteqassangatinneqarpa? 

 

(Inatsisartunut ilaasortaq Knud Fleischer, Kattusseqatigiit Partiiat) 

 

Tunngavilersuut: 

Upernaaq inatsisartut ataatsimiinneranni apeqqut oqaluttarfikkut saqqummiussarput 

akineqanngimmat, matumuuna allakkatingut apeqqutitut ingerlateqqipparput. 

Kattusseqatigiit Partiianiit isumaqarpungut, ilinniarsimassutitsikkut aammalu ilisimasaqassutsikkut 

nunatsinni qaffassaanissamut aqqutissat ilangisariaqaraat, atuakkat ilinniutit tamanut 

tingoriaannanngorlungit aamma internet-ti atorlugu siammarterneqartariaqartut, tassami tamatta 

naatsorsorsinnaavarput, atuakkat ilisivinni uninngaannartut kimulluunniit annerusumik 

iluaqutaasinnaanerat killeqartorujussuusinnaammat.  

 

Taamaammat periarfissat maannakkut pitsanngoraluttuinnartut, soorlu intertneti atorlungu 

soqutinginnittunut tamanut aamma ilinniartitsinermi atortussat il.il. aaneqarsinngorlungit 

ilineqarsinnaappata tamanna aamma ilinniarusuttut aammalu ilisimasaminnik annertusaarusuttut 

periarfissiinerusinnaasoq ajunngitsoq, tassa kikkulluunniit soqutingisartik aallaavingalungu 

paasisutissanik aallernissaminnut periarfissaqarnerulissammata. 

 

Taamaaliornikkut aamma ilinniaqqinnissamut piareersarluarsinnaaneq aqqutissiuunneqassammat, 

ilisimasallu aamma pitsaanerusumik annertunerusumillu siammarterneqassammata.  

 

Tassami tamatta piumasaralungu inuiaqatigiit ilinniarsimassutsikkut aammalu ilisimasaqassutsikkut 

qaffassarneqarnissai, minnerpaamik atortussanik tingoriaannarnik piareersimatitaqarnissarput 

pisariaqartoq Kattusseqatigiit Partiianiit isumaqarpungut. 

 

Aamma atuakkanik atorniartarfiit ullumikkorniit immaqa aaqqissuulluangaanerusumik 

atorneqarsinnaappata, aamma tassuunaarlugu innuttaasunut periarfissat pitsaanerusut 

neqeroorutingineqarsinnaaneri periarfissaqalissammat, tassa atuakkanik atorniartarfiit 

qularnanngitsumik amerlanerpaat ulluinnarni ammaffiisa nalaani, inuit sulinertik peqqutingalungu 

atuakkanik atorniartarfiliassallutik periarfissaqarpallaarneq ajorput. 


